
zelatan 
Atzera mutilak 

Lehenengo urratsa izan den garran-
tzisuena: «Todo español tiene el deber 
de conocer la lengua nacional, y el de-
recho a usarla». 

Baina, bide beretik, «euskaldunek 
oro dute euskara ezagutu beharra, eta 
erabiltzeko eskubidea» proposatzea, 
«an t i - cons t i t uc iona l» t za t j o zen. 
Aracil-en hitzez esateko, «el español es 
lengua indispensable, el euskara lengua 
dispensable». 

Eta gainbehera joan gara. 
«No se discriminará». Beraz, «ha-

blemos cristiano». 
"Se valorará el conocimiento de las 

dos lenguas oficiales». Beraz, erda-
raren ezaguera eskatuko da: euska-
raren, baita «elebidun» lanpostuetan 
ere, ahaztu egingo da. Azkeneko adi-
bidea: Kimiketako Fakultateko eskan-
daloa. 

«Se promoverá la presencia del eus-
kara en los media». Beraz, erdara hu-
tsezko ETB-2 sortuko da. Madrileko 
españolito-de-pro guztien laguntza ba-
liosaz; eta indarrik handiagoa emango 
zaio erdal «Radio Euskadi-ri, euskal 
irrati guztiei baino. Artean, guk ere 
geure diruz urdaintzen dugun «Tele-
None» delakoa, Salamancan bezala ibi-
liko da, gaztelania huts hutsez. Zer-
gatik ez, bada? 

Euskal «Comunidade Autónomo»ko 
Errektore bat behar dela? Erdaldun 
hutsa izendatuko da. 

Hezkuntza-Kontseilari bat behar 
dela, euskal irakaskuntzaren arazoa bi-
deratzeko? Beste erdaldun huts baten 
eskuetan jarriko da hori. 

Boz-eramalea behar duela Jaurlari-
tzak? Erdaldun huts bat (txandaka, 
barka!). 

Nafarroako Unibertsitaterako behin-
behineko Errektore bat behar dela? 
Beste erdaldun huts bat. Ez al da ba 
egia nafartarra eta aragoitarrak anaiak 
direla? 

«Ararteko» delakoa izendatu behar 
dela? Berehala dator kontsentsua, eta. 
noski, erdaldun huts batek defendatuko 
ditu euskaldunen eskubideak. 

¿Qué pasa, tíos? Todo va sobre 
ruedas. Siempre quejándose esos radi-
cales... 

Atzera, mutilak! 

